
Eredu bila 
TXILLARDEGI / Hizkuntzalari eta idazlea 

Letonia (Latvia bertako hiz-
keraz): 2,7 miloi biztanle, 
%52 letoniarrak (ozta-ozta 
gehiengoa) azkeneko Errolda-
koan (1989). Riga hiriburuan 
gehiengoa errusiarra da gaur 
(%47,3); gehiengo errela-
tiboa, hitz batez: letoniarrak, 
%36,5: ukraniarrak, %4.8; 
etab. 

Begi aurrean daukat Letoniar Hiritargoari 
buruz Saeimak onartu duen Legea (1994-VII-
22). 

Legeak 29 puntu ditu. 
Jaiotako haurraren gurasoetako bat bakarrik 

letoniarra baldin bada, hiritargoa gurasoen esko 
dago. Alegia, haurrari ez dagokio nahi-ta-ez le-
toniar hiritargoa. 

Hiritarkuntza arauak dira mamitsuak (12. 
Art.). Betekizunen zerrendak arreta berezia 
merezi du. Bertako egoitza 5 urtetik gorakoa 
izango da (1.l); letonieraren ezaguera froga-
tuko da (1.2); Letoniaren kondairaren ezaguera 
ere bai (1.4), Latvia Errepublikarekiko leiaita-
suna frogatuko da Zin baten bidez (1.6), eta 
ezetsi egingo da jatorrizko hiritargoa (1.7). 

19, 20 eta 21. Artikuluetan hizkuntzaren eza-
gueraren neurketa zehazten da. 

Hona hemen puntu azpimarragarri batzuk: 
hizkera arruntezko nahiz ofizialezko informa-
zioa osoki ulertzea («completely understand» 
dio ingelesezko itzulpenak, 20.1); eguneroko 
hizketa bat arazorik gabe segitzeko gaitasuna 
(20.2): eguneroko izkribuak normalki ulertu 
ahal izatea (20.3); eguneroko gaiei buruz testu 
bat izkiriatu ahal izatea (20.4). Azterketa baten 
bidez, jakina. 

Zer diote Buesak eta bere adiskideek Eu-
ropan gertatzen diren gauza hauei buruz? Gu-
gandik bertago, zer diote erderomanoek? Kata-
luñan ere ez baitira Letoniako bide horretatik 
urrun. 

Geu gabiltza urrun. Hori bai. 


